
Eitem 1: Sylwadau Agoriadol y Cadeirydd

1.1 Atgoffodd y Cadeirydd Aelodau fod croeso iddynt siarad yn Gymraeg neu 

Saesneg. 

Eitem 2: Blaenoriaethau cyllideb

Arolwg Gwariant Cynhwysfawr (AGC)

1.  Eglurodd Mike Chown gefndir y setliad AGC a’r ffigyrau yn Atodiad 1 o EDC-13-00(p10w):

●     Roedd y setliad yn ddigonol i gynnwys y proffil gwario disgwyliedig ar Amcan 1. Roedd y Trysorlys wedi ystyried y lefel wariant 
gyfartalog hanesyddol o £40 miliwn ar gronfeydd strwythurol. Cyllideb sylfaenol y flwyddyn bresennol oedd £19 miliwn ac ystyrid bod 
hyn, ynghyd â symiau a oedd ar gael i’w cario ymlaen, yn ddigonol. Roedd yn annhebygol y byddai’r Trysorlys yn darparu cyllid 
ychwanegol yn ystod y flwyddyn ariannol bresennol. Roedd y Trysorlys o’r farn mai rhaglen Amcan 1 yn unig a oedd yn newydd a bod 
rhaglenni Amcan 1, o brofiad blaenorol, yn cychwyn yn araf. 

●     Roedd y trafodaethau gyda’r Trysorlys ynglþn â’r proffil cyllid yn seiliedig ar amcangyfrifon gan WEFO o amseriad prosiectau a hefyd o 
gyfraddau grant. Pe bai gwariant yn uwch na’r ffigyrau (cyllideb) mynegol, gellid disgwyl hyd at 20% o ddyraniad y flwyddyn nesaf. 

●     Roedd Atodiad 1 (EDC-13-00(p1)) yn dangos bod angen £21 miliwn o’r Adran Addysg a Chyflogaeth (DfEE) ar gyfer rhaglenni newydd 
yn y flwyddyn ariannol bresennol. Roedd y Cynulliad yn ceisio cael gwarant ben-agored gan y DfEE yn datgan y byddai adnoddau 
ychwanegol yn cael eu trosglwyddo pe bai angen y rhain i ariannu taliadau ESF yn y flwyddyn *. 

●     Yn y trafodaethau gyda’r DfEE, awgrymwyd y byddai’r adran yn parhau i reoli’r rhaglenni Ewropeaidd blaenorol wrth iddynt ddod i ben, 
ac felly nid oedd unrhyw ffigwr yn Atodiad 1 ar gyfer arian dros ben o’r rhaglenni hyn. 

●     Mae’r trosglwyddiad ESF yn cynnwys dyraniad ar gyfer costau rhedeg y rhaglen. 

●     Pwysleisiwyd mai pwynt pwysig oedd bod y Cynulliad wedi llwyr gymeradwyo’r gwariant ar y rhaglen Amcan 1. 

2.2 Dosbarthodd Phil Williams ei dabl o gyfrifiadau gwariant a chyllid punt am bunt angenrheidiol dros gyfnod y rhaglen saith mlynedd. 

●     Cytunodd Yr Ysgrifennydd Cynulliad i sicrhau bod swyddogion ar gael i drafod y tabl yn fanwl. 

●     Eglurodd Phil Williams fod y prif ragdybiaethau ar gyfer ei gyfrifiadau fel a ganlyn: nifer fawr o geisiadau ym mlwyddyn 1 (roedd llawer 
iawn o brosiectau yn barod i gychwyn); dylai lefelau gwariant fod mor gyson â phosibl; byddai gwariant ar brosiectau cymeradwy yn 
ymestyn dros y ddwy flynedd yn dilyn yr ymrwymiad; a byddai gwariant yn gyson dros y cyfnod gyda cheisiadau yn cael eu gwneud yn 
chwarterol. Ar sail y rhagdybiaethau hyn, cyfrifodd fod angen £770 miliwn. Y swm a ddyrannwyd gan y Trysorlys oedd £421 miliwn. 

●     Roedd pryder ynglþn â’r codiad araf disgwyliedig mewn gwariant i £122 miliwn yn unig, o ystyried bod y rheolau ymrwymiad a gwariant 
yn dweud bod angen i bob arian ymrwymedig o 2000 – 2002 gael ei wario erbyn 2003.

●     Eglurodd swyddogion mai’r gwariant lleiaf erbyn 2002 oedd 328 miliwn Ewro (£206 miliwn) a oedd yn cynnwys cyllid punt am bunt. 
Roedd yr elfen Ewropeaidd (a gynhwysir yn y cyllid PES ychwanegol) erbyn 2002 yn £97 miliwn, y cyllid punt am bunt yn £73 miliwn a 
gwariant y sector preifat yn £36 miliwn. Y Pwyllgor Monitro a oedd yn gyfrifol am ystyried a ddymunai gyflymu’r rhaglen. Dywedodd 
Phil Williams ei fod yn dymuno gweld gwariant llawer mwy cyson yn ystod y tair blynedd cyntaf. 



●     Cadarnhawyd bod y Trysorlys yn cymryd yn ganiataol y byddai rheolau’r Comisiwn Ewropeaidd yn berthnasol ac yn cael eu gorfodi’n 
ddieithriad. 

Blaenoriaethau Cyllideb 

2.3 Roedd angen i’r Pwyllgor ystyried ei flaenoriaethau ar gyfer cyllideb y Cynulliad. 

Codwyd y pwyntiau canlynol.

●     Roedd angen sicrhau bod targedau yn y Strategaeth Datblygu Economaidd Genedlaethol (yn Atodiad 2 o EDC-13-00(p1w)) yn gyson â’r 
rheini yn Betterwales.com ac Atodiadau’r Rhaglen Cyllid Strwythurol, a bod y sylfaen yn glir (boed honno mewn blynyddoedd calendr 
neu flynyddoedd ariannol). Câi hyn ei gynnwys yn arolwg y Pwyllgor o NEDS [Cam Gweithredu: Cadeirydd a Chlerc]. 

●     Cytunwyd ei bod yn anodd ystyried y blaenoriaethau cyllideb a nodwyd ym mharagraffau 4 ac 8 o EDC-13-00 (p1w) ar eu pennau eu 
hunain. Roedd angen i’r Pwyllgor ystyried beth y gellid ei wneud i sbarduno twf cyflym, ond cynaladwy, yn economi Cymru. Câi hyn ei 
wneud fel rhan o’r ymdrech i ddatblygu Strategaeth Datblygu Economaidd Genedlaethol. 

●     Cytunodd aelodau yr hoffent weld dulliau eraill o ddefnyddio’r gyllideb. Dylai’r Pwyllgor gael cyfle i ystyried cynigion gan yr 
amrywiaeth o asiantaethau a fyddai’n darparu’r rhaglenni, er mwyn iddo benderfynu ble i gyfeirio adnoddau ar sail wybodaeth gadarn. 
Cytunodd yr Ysgrifennydd Cynulliad i gynhyrchu papur ar gyfer yr Hydref a fyddai’n rhestru’r dewisiadau eraill sydd ar gael i’r 
Pwyllgor. Fodd bynnag, teimlai y byddai’n haws pe bai ganddo dealltwriaeth well o flaenoriaethau cyffredinol y Pwyllgor er mwyn 
galluogi ei swyddogion i weithio ar y rhain dros y ddau fis nesaf. [Cam Gweithredu: Yr Ysgrifennydd Cynulliad]

●     Atgoffwyd Aelodau o’r cyfyngiadau amser yn y broses gyllidebol. Roedd angen pasio cynigion ynglþn â blaenoriaethau cyllideb o’r 
Ysgrifennydd Datblygu Economaidd i’r Ysgrifennydd Cyllid erbyn 1 Medi. Byddai’r Ysgrifennydd Cyllid yn cynhyrchu ei chyllideb 
ddrafft ym mis Hydref. Byddai’r Pwyllgor yn trafod y gyllideb ddrafft ymhellach ym mis Tachwedd a châi safbwyntiau’r Pwyllgor eu 
hystyried gan yr Ysgrifennydd Cyllid cyn paratoi’r gyllideb derfynol. 

●     Awgrymodd y Cadeirydd y dylai’r Pwyllgor nodi themâu pwysig i’w hystyried. Yna gallai Yr Ysgrifennydd Cynulliad gynnwys y rhain 
yn y papur i’w gyflwyno i’r Pwyllgor yn yr Hydref. Fodd bynnag, teimlai rhai aelodau ei bod yn amhosibl gwneud mwy nag amlygu 
penawdau neu’r blaenoriaethau lefel uchel a restrwyd yn Better Wales, gan nad oeddynt yn gwybod er enghraifft, beth y gallai’r WDA ei 
wneud pe bai’n derbyn adnoddau ychwanegol. 

●     O ystyried pwysigrwydd y rhaglenni Cyllid Strwythurol a’u heffaith bosibl ar ddatblygiad economaidd, awgrymwyd y dylai’r Pwyllgor 
ofyn am i gyfran fawr o’r cyllid ychwanegol a ddyrannwyd i’r Cynulliad yn yr AGC gael ei rhoi i Ddatblygiad Economaidd. Eglurodd 
aelodau o Blaid Cymru y byddent braidd yn bryderus am hyn ar hyn o bryd. Nid oedd y cymariaethau manwl â Lloegr (ee faint o’r 
gyllideb ychwanegol honno a fyddai ar gael yn benodol ar gyfer meysydd fel iechyd ac addysg) wedi’u cyflawni eto a byddai rhaid i’r 
Grðp ystyried y rhain.

●     Roedd angen meddwl ymhellach ynglþn â rhoi blaenoriaeth i’r y themâu trawsbynciol.

4.  Roedd trafodaeth ynglþn â’r angen i gael cyfraniad gan Bwyllgorau eraill.

Gwnaed y pwyntiau canlynol:

●     Ym marn rhai aelodau roedd y mater yn atgyfnerthu’r angen i gynnal cyfarfodydd rheolaidd ar y cyd â phwyllgorau allweddol eraill. Ar y 
llaw arall, gallai’r Cadeirydd ystyried gwahodd Cadeiryddion ac o bosibl Ysgrifenyddion Cynulliad o’r pwyllgorau allweddol eraill i 
fynychu cyfarfod cyntaf y Pwyllgor Datblygu Economaidd ym mis Medi. 

●     Gallai’r Pwyllgor ystyried ysgrifennu at bwyllgorau eraill gan awgrymu ffyrdd y gallent ddefnyddio’u cyllidebau i gyfrannu at dargedau 
NEDS y Cynulliad. 

●     Dylai fod trafodaeth gyda’r Pwyllgor Llywodraeth Leol a Thai ynglþn â mater datblygu cymunedol. Roedd yn angenrheidiol hefyd i 
ystyried gwaith cyfredol ar weithgarwch economaidd a chynlluniau trafnidiaeth. 

●     Pwysleisiodd yr Ysgrifennydd Cynulliad nad cwestiwn o drafod y mater gyda phwyllgorau eraill yn unig oedd hwn, ond hefyd gydag 
adrannau eraill yn y llywodraeth, a hynny mewn sefyllfaoedd lle nad oedd pwerau wedi’u datganoli (ee rhaglenni ailgyflogi’r DfEE).

●     Trwy geisio annog Pwyllgorau eraill i gymryd rhan yn y broses, mynegwyd pryder y byddai hyn yn achosi gormod o oedi yn amserlen 



gaeth y gyllideb. 

●     Awgrymwyd y dylai’r Pwyllgor Datblygu Economaidd fod wedi llunio barn resymegol am flaenoriaethau cyllideb yn seiliedig ar 
ddadansoddiad cywir o sut mae’r amryw weithgareddau yn effeithio ar ddatblygiad economaidd, cyn iddo ymgynghori â phwyllgorau 
eraill ynglþn â’u cyfraniad at yr agenda datblygu economaidd. 

●     Fel trefniant dros dro, awgrymwyd y gallai’r Pwyllgor ystyried bidio ar gyfer cronfa gyllid tra’n ceisio sicrhau ar yr un pryd gyfraniad gan 
bwyllgorau a sectorau a chyrff eraill â diddordeb. Mynegwyd pryder y byddai hyn yn golygu oedi sylweddol yn y broses gyllidebol. 
Dewis arall fyddai cymeradwyo’r blaenoriaethau a nodwyd gan y Pwyllgor a chan yr Ysgrifennydd Cynulliad, a gofyn iddo ddychwelyd 
i’r Pwyllgor ym mis Medi gyda chynigion mynegol y gallai’r Pwyllgor ymgynghori yn eu cylch. 

●     Cytunodd yr Ysgrifennydd Cynulliad i drafod gyda’r Ysgrifennydd Cyllid yr opsiynau ar gyfer ymgynghoriad rhyng-bwyllgor ynglþn â 
bidiau.Yn y cyd-destun hwn, atgoffwyd aelodau bod y rhan fwyaf o Bwyllgorau eisoes wedi ysgrifennu ati gan amlinellu eu 
blaenoriaethau cyllideb cyffredinol a bod modd i bob pwyllgor gael gafael ar y wybodaeth hon. [Cam Gweithredu: Yr Ysgrifennydd 
Cynulliad]

4.  Ystyriodd y Pwyllgor ba mor hyblyg y gallai fod: 

●     Yng nghyd-destun Atodiad 3, EDC-13-00(p1w) pwysleisiodd yr Ysgrifennydd Cynulliad nad oedd rhai o’r cyllidebau a nodwyd yn y tabl 
yn hyblyg iawn oherwydd ymrwymiadau contract tra y gellid cynyddu neu ostwng eraill yn gymharol hawdd. Cytunwyd y dylid darparu 
amserlen bellach a fyddai’n nodi pa gyllidebau y gellid eu newid a pha gyllidebau na ellid eu newid. [Cam Gweithredu: Yr 
Ysgrifennydd Cynulliad] 

●     Oherwydd amseriad yr adroddiad ar yr arolwg cefnogaeth a datblygiad busnes, mynegwyd pryder y byddai’n anodd dylanwadu ar faint a 
gâi ei wario ar raglenni llwyddiannus iawn a faint a gâi ei wario ar y rheini nad ydynt yr un mor lwyddiannus. Fodd bynnag, daethpwyd i 
gasgliad y byddai'r cyfle i ddylanwadu ar raglenni unigol yn dal ar gael beth bynnag fo’r amserlen. 

2.6 Yn ogystal â’r blaenoriaethau cyllideb a nodwyd ym mharagraff 4 o EDC-13-00(p1w), cynigodd aelodau’r canlynol:

●     Ymdrech i fynd i’r afael â diffyg gweithgarwch (gan gynnwys er enghraifft gofal plant ar gyfer diwydiant, cefnogaeth i’r sector 
gwirfoddol a menter Cymunedau yn Gyntaf). Cytunwyd y byddai’r Pwyllgor yn ystyried hyn ymhellach. Cytunodd yr Ysgrifennydd 
Cynulliad i ddarparu papur er sylw’r Pwyllgor er mwyn ystyried pa gyllidebau sy’n ymdrin â diffyg gweithgarwch ar hyn o bryd, ac er 
mwyn canfod a oedd y trosglwyddiad cyllidebau i’r Pwyllgor Datblygu Economaidd, mewn perthynas â diffyg gweithgarwch menywod, 
yn briodol. [Cam Gweithredu: Yr Ysgrifennydd Cynulliad]

●     Trafnidiaeth integredig
●     Adnoddau ar gyfer darparu data economaidd cywir (yn y cyd-destun hwn cytunodd yr Ysgrifennydd Cynulliad i ddarparu ffigwr mynegol 

ar gyfer y gost o ddarparu’r fath swyddogaeth). [Cam Gweithredu: Yr Ysgrifennydd Cynulliad]
●     Mecanweithiau ar gyfer ymdrin â thargedau’r cynulliad o ran enilllion menywod
●     Busnes a’r amgylchedd, yng nghyd-destun datblygiad cynaladwy
●     Rhi blaenoriaeth i bob thema drawsbynciol
●     Buddsoddiad yng Nghymru 
●     Allforio a brandio 
●     Diwydiannau Creadigol (fel is-grðp o ddiwydiannau sy’n seiliedig ar wybodaeth)
●     Cyllid Cymru
●     Cefnogaeth TGC 

2.7 Ystyriodd y Pwyllgor gyllid punt am bunt :

●     Teimlid ei bod yn rhy fuan i lunio barn am fater triniaeth ac y dylid ceisio cyngor gan WEFO ynglþn â symiau sy’n gysylltiedig â 
chynlluniau rhanbarthol a lleol. Fel egwyddor gyffredinol fodd bynnag, cytunwyd ei bod yn hanfodol bod adnoddau digonol ar gael er 
mwyn bwrw ymlaen â’r rhaglen. [Cam Gweithredu: Yr Ysgrifennydd Cynulliad/John Clarke]

●     Roedd peth trafodaeth ynglþn â’r mater o fod yn dryloyw ynghylch cyllid punt am bunt. Cydnabuwyd bod anawsterau wrth ddidoli cyllid 
punt am bunt presennol, ond roedd gofyn i bob ASPB nodi cyllid punt am bunt yn eu cyfrifon blynyddol. Teimlid y byddai’n ddymunol 
bod yn dryloyw i ryw raddau fel y gallai cyrff a oedd yn datblygu prosiectau wybod ble i fidio. Ynglþn â’r awgrym y dylai rhai cyllidebau 
(yn enwedig y rhai mwy) nodi cyllid punt am bunt ar wahân, nodwyd bod gofyn i’r fath gyrff nodi’r symiau hyn wrth iddynt gyflwyno eu 
bidiau i swyddogion Gweithgor. Cymeradwywyd yr egwyddor y dylid bod mor dryloyw â phosibl.

●     Roedd aelodau’n meddwl bod y syniad o gyflwyno cronfeydd cyllid gyda chyllid punt am bunt wedi’i gynnwys eisoes er mwyn galluogi 



cyrff bychain i ddechrau gweithredu prosiectau yn un da. 

Crynodeb y Cadeirydd

8.  Wrth grynhoi, dywedodd y Cadeirydd y byddai’n ysgrifennu at yr Ysgrifennydd

Cynulliad gan nodi’r materion allweddol a godwyd yn y drafodaeth. Byddai’n dosbarthu drafft o’r llythyr i aelodau ei ystyried cyn ei gyhoeddi. 
[Cam Gweithredu: Cadeirydd]

Ysgrifenyddiaeth y Pwyllgor 

